
Réamhrá 

Bhunaigh an tAcht um Fhaisnéis ar Bhearna Phá idir na hInscní 2021 an creat dlíthiúil chun an 
bhearna phá idir na hinscní in Éirinn a thuairisciú. Tháinig na rialacháin faoin Acht seo i bhfeidhm 
an 31 Bealtaine 2022 agus tá siad ar fáil i Leabhar Reachtanna na hÉireann. Sainordaítear leis an 
Acht go dtuairisceoidh eagraíochtaí an bhearna phá idir na hinscní in aghaidh na huaire atá acu 
thar méadrachtaí éagsúla. 

Sonraítear leis na rialacháin seo go gcaithfidh eagraíochtaí a bhfuil níos mó ná 150 fostaí acu an 
bhearna phá idir na hinscní a thuairisciú bunaithe ar dháta sainiúil i mí an Mheithimh. Ina theannta 
sin, ní mór d’eagraíochtaí ráiteas scríofa a fhoilsiú ag míniú na gcúiseanna atá leis an mbearna phá 
idir inscní, ag déanamh cur síos ar aon bheart atá á ghlacadh nó á phleanáil acu chun aghaidh a 
thabhairt ar na difríochtaí sin. 

Is cuid de straitéis níos leithne an tuairisciú ar an mBearna Phá idir na hInscní chun rátaí 
rannpháirtíochta na mban sa lucht oibre a mhéadú agus dul i ngleic le leis an mbearna fostaíochta 
idir na hinscní. Níl ann ach uirlis amháin chun cúiseanna na ndifríochtaí pá idir na hinscní a 
shainaithint, agus dá bharr sin ní leor í ina haonair chun na saincheisteanna struchtúracha, 
cultúrtha agus beartais ghinearálta a chuireann leis na difríochtaí sin a réiteach. Mar sin féin, 
cabhraíonn sí le haird a tharraingt ar an bhfadhb agus cothaíonn sí plé faoin bhfadhb a bhféadfadh 
feabhsuithe teacht as. 

Tá difríocht ríthábhachtach ann idir an pá neamhchomhionann agus an bhearna phá idir na 
hinscní, agus tá cúiseanna difriúla taobh thiar díobh. Tá sé mídhleathach íocaíocht níos lú a 
thabhairt do mhná de bharr a n-inscne agus déantar é seo a shonrú go sainráite i ndlíthe 
comhionannais na hÉireann. Sa Roinn Iompair, socraítear tuarastail na bhfostaithe go léir ag scálaí 
pá aontaithe na hearnála poiblí, scálaí a bhfuil feidhm acu go comhionann do mhná agus d’fhir 
araon de réir a ngrád agus a bpointí incriminteacha seirbhíse. 

Ar an taobh eile, tomhaiseann an bhearna phá idir na hinscní an mheándifríocht i dtuilleamh idir 
mná agus fir bunaithe ar olltuilleamh in aghaidh na huaire na bhfostaithe go léir, ní hamháin iad 
siúd atá sa phost céanna nó a bhfuil taithí nó patrúin oibre comhchosúla acu.  
 

Is í seo an tríú Tuarascáil faoin mBearna Phá idir na hInscní atá foilsithe ag an Roinn Iompair. Is é 
an 30 Meitheamh 2024 an dáta a d’úsáideamar sa tuarascáil seo:  

 Is í 13.69% an mheánbhearna phá idir na hinscní. Léiríonn na torthaí go dtuilleann baill foirne 
baineanna 13.69% níos lú in aghaidh na huaire ná a gcomhghleacaithe fireanna. Is ionann seo 
agus difríocht €5.20 sa mheánráta pá in aghaidh na huaire. 
 

 Is í 17.76% an bhearna airmheánach phá idir na hinscní. Ciallaíonn sé seo go bhfuil difríocht 
€6.36 sa ráta airmheánach pá in aghaidh na huaire idir baill foirne bhaineanna agus baill foirne 
fhireanna. 

 
 Idir 2022 agus 2023,d’éirigh linn an mheánbhearna phá in aghaidh na huaire a laghdú ó 

20.42% go 13.7% agus an bhearna phá airmheánach in aghaidh na huaire a laghdú ó 20.29% 
go 14.12%; an laghdú ba mhó ar fud na Státseirbhíse.  

Táimid chomh tiomanta agus a bhí riamh do na bearnaí sin a laghdú tuilleadh agus táimid ag obair 
go gníomhach i dtreo feabhsuithe níos suntasaí fós a bhaint amach faoi 2025. Is féidir le roinnt 

fachtóirí casta tionchar a imirt ar éagsúlachtaí i bpá fostaithe, lena n-áirítear idirdheighilt 
fostaíochta, patrúin oibre, agus dáileadh na n-inscní i bpoist shinsearacha nó shóisearacha. 
Déantar na fachtóirí seo a iniúchadh go mion sna torthaí. 

Modheolaíocht 
 

Chun an tuarascáil seo faoin mBearna Phá idir na hInscní a chur i gcrích, bhreathnaíomar ar na 
rátaí pá ar fud na Roinne. Tá trí chur chuige ann ar féidir iad a úsáid chun an Bhearna Phá idir na 
hInscní sa roinn seo a thomhas: 

1 .  A N  M H E Á N B H E A R N A  P H Á  I D I R  N A  h I N S C N Í  
Déantar gach tuarastal a aistriú go ráta pá in aghaidh na huaire agus déantar na suimeanna sin a 
chur le chéile d’oibrithe fireanna agus d’oibrithe baineanna faoi seach. Ina dhiaidh sin, déantar an 
difríocht idir meánphá na n-oibrithe fireanna agus meánphá na n-oibrithe baineanna a ríomh agus 
a scríobh mar % de phá na bhfear.  

2 .  A N  B H E A R N A  A I R M H E Á N A C H  P H Á  I D I R  N A  h I N S C N Í   
Déantar gach tuarastal, idir thuarastail na bhfear agus thuarastail na mban, a aistriú go ráta pá in 
aghaidh na huaire agus, ansin, déantar na tuarastail ar fad a liostáil ón gceann is airde go dtí an 
ceann is ísle faoi seach. Is é an t-airmheán an luach meánach agus úsáidtear go coitianta é toisc go 
n-áirítear leis an luach sin an tionchar a bhíonn ag oibrithe a shaothraíonn ioncam i bhfad níos 
airde (nó níos ísle) ná mar is gnách, rud ar féidir leis dul i bhfeidhm ar an meán. Scríobhtar an 
difríocht idir meánráta airmheánach pá na bhfear agus na mban mar % de phá airmheánach na 
bhfear.  

3 .  P Á  D E  R É I R  C E A T H A I R Í L E  
Is ionann pá de réir ceathairíle agus céatadán na mball foirne fireann agus baineann roinnte i 
gceithre ghrúpa chomhionanna bunaithe ar an ráta pá in aghaidh na huaire a thuilleann siad. 
Déantar na fostaithe ar fad a shórtáil i gceithre ghrúpa chomhionanna roinnte de réir a mbanda pá 
– i.e. cuirtear sa cheathairíl is “ísle” an 25% de na fostaithe a bhfuil an leibhéal pá is ísle acu. 

Gearrchuntas ar an Roinn Iompair 
Tá ról ceannaireachta ag an Roinn Iompair maidir le beartais a chur i bhfeidhm ar fud chórais 
iompair thalún, aeir agus mhuirí na hÉireann, ag nascadh muintir agus áiteanna na hÉireann go 
hinbhuanaithe lena chéile agus leis an domhan mór. Is é an misean atá againn córas iompair atá 
inrochtana, éifeachtúil, sábháilte agus inbhuanaithe a chur ar fáil, córas a thacaíonn le pobail, 
teaghlaigh agus gnólachtaí.  

Ar an 30 Meitheamh 2024, bhí 659 ball foirne againn - 302 oibrí baineann agus 357 oibrí fireann.  

Tábla 1 – Líon na bhFostaithe:  

Líon na bhFostaithe Lánaimseartha Páirtaimseartha Iomlán 

Fir  352 5 357 

Mná  267 35 302 

  

As an 659 ball foirne a bhí fostaithe sa Roinn an 30 Meitheamh 2024, ba ghinearálaithe 517 acu 
agus bhí 142 (22%) acu sna gráid Ghairmiúla agus Theicniúla (P&T). Is fir 93.66% de na hoibrithe 
sna gráid P&T, agus níl ach 6.34% de mhná iontu san iomlán. 

Earnáil 
Riarachán 

fireann 
Riarachán 
baineann 

P&T 
fireann 

P&T 
baineann 

Gníomhú ar son na hAeráide 17 17 0 0 

Seirbhísí Muirí 28 31 34 0 

Eitlíocht 27 20 11 2 

Infheistíocht Iompair agus Beartas 
Iompair Poiblí 30 29 8 0 

Garda Cósta na hÉireann 16 19 76 3 

Seirbhísí Iompair ar Bóthar 54 97 2 2 

Gnóthaí Corparáideacha agus 
Comhordú Lárnach Beartas 48 77 2 2 

An Bord Bainistíochta 4 3 0 0 

Iomlán 224 293 133 9 

Grád / Grád 
Coibhéiseach 

Líon na 
bhFostaithe 
Baineanna 

% den Ghrád Líon na 
bhFostaithe 
Fireanna  

% den 
Ghrád 

An tArd-Rúnaí  0 0 1 100 

Rúnaí Cúnta 3 42.86% 4 57.14% 

Príomhoifigeach 18 48.65% 19 51.35% 

Príomhoifigeach 
Cúnta 52 57.14% 39 42.86% 

Oifigeach 
Riaracháin 26 53.06% 23 46.94% 

Ardoifigeach 
Feidhmiúcháin 

46 55.42% 37 44.58% 

Oifigeach 
Feidhmiúcháin  67 56.78% 51 43.22% 

Oifigeach 
Cléireachais  

81 65.85% 42 34.15% 

Coibhéisí Gráid 
(P&T) 9 6.00% 141 94.00% 

Sracfhéachaint ar 2024  

Gráid Seirbhíse Ginearálta de réir 
inscne (%)

Mná

Méadrach don Bhearna Phá idir na hInscní Fir Mná 

Céatadán na bhfostaithe sa cheathairíl phá íochtarach 48.80% 51.20% 

Céatadán na bhfostaithe sa mheáncheathairíl phá íochtarach 45.73% 54.27% 

Céatadán na bhfostaithe sa mheáncheathairíl phá uachtarach 57.84% 42.16% 

Céatadán na bhfostaithe sa cheathairíl phá uachtarach 68.71% 31.29% 

 

Chun pá in aghaidh na ceathairíle a ríomh, roinneadh an fhoireann ina cheithre cheathrú, rangaithe 
de réir ráta pá in aghaidh na huaire. Seo a leanas cur síos ar na ceathrúna sin: 

1. Ceathairíl 1 - an ráta pá is ísle in aghaidh na huaire: na hArdoifigigh Feidhmiúcháin, Oifigigh 
Riaracháin, Oifigigh Feidhmiúcháin, Oifigigh Chléireachais, cuid den fhoireann P&T agus na 
hOifigigh Seirbhíse atá ag an gceann íochtair den scála pá. Is é €22.94 in aghaidh na huaire 
an ráta is airde a íoctar sa cheathairíl seo. Is é €18.12 an meánráta pá a íoctar le baill foirne 
bhaineanna sa cheathairíl seo, i gcomparáid le €19.3 do bhaill foirne fhireanna – bearna phá 
idir na hinscní de 6.11% i bhfabhar na mball foirne fireann. Is baill foirne bhaineanna 51.2% 
den cheathairíl seo. 
 

2. Ceathairíl 2 - an dara ráta is ísle pá in aghaidh na huaire: Ardoifigigh Feidhmiúcháin, Oifigigh 
Riaracháin, Oifigigh Feidhmiúcháin, Oifigigh Chléireachais, cuid den fhoireann P&T agus 
Oifigigh Seirbhíse. Is é €32.13 in aghaidh na huaire an ráta is airde a íoctar sa cheathairíl 
seo. Is é €27.35 an meánráta pá a íoctar le baill foirne bhaineanna sa cheathairíl seo, i 
gcomparáid le €27.59 do bhaill foirne fhireanna – bearna phá idir na hinscní de 0.87% i 
bhfabhar na mball foirne fireann. Is baill foirne bhaineanna 54.27% den cheathairíl seo. 
 

3. Ceathairíl 3 - an dara ráta pá is airde in aghaidh na huaire: na Príomhoifigigh Chúnta agus 
Ardoifigigh Feidhmiúcháin, Oifigigh Riaracháin, Oifigigh Feidhmiúcháin, Oifigigh 
Chléireachais, baill den fhoireann P&T atá ag an gceann uachtair den scála pá. Is é €46.41 
in aghaidh na huaire an ráta is airde a íoctar sa cheathairíl seo. Is é €38.71 an meánráta pá 
a íoctar le baill foirne bhaineanna sa cheathairíl seo, i gcomparáid le €39.13 do bhaill foirne 
fhireanna – bearna phá idir na hinscní de 1.07% i bhfabhar na mball foirne fireann. Is baill 
foirne bhaineanna 42.17% den cheathairíl seo. 
 

4. Ceathairíl 4 - an ráta pá is airde in aghaidh na huaire: ó scála an Oifigigh Stáisiúin go grád an 
Ard-Rúnaí. Is é €57.38 an meánráta pá a íoctar le baill foirne bhaineanna sa cheathairíl seo, 
i gcomparáid le €57.55 do bhaill foirne fhireanna – bearna phá idir na hinscní de 0.3% i 
bhfabhar na mball foirne fireann. Is baill foirne bhaineanna 31.3% den cheathairíl seo. 

Tá an sciar is mó den fhoireann fhireann de réir ceathairíle i gCeathairíl 4 (68.7%) - an ráta pá is 
airde in aghaidh na huaire a íoctar sa Roinn. Tá 51 ball foirne baineann sa cheathairíl seo, i 
gcomparáid le 112 ball foirne fireann. Tá níos mó ball foirne baineann ná fireann ag na gráid 
ghinearálaithe sa cheathairíl seo. 

Tá difríocht mhór idir líon na mball foirne fireann agus baineann ag na gráid P&T mar a luadh 
cheana agus mar a léirítear sa tábla thíos. Seo an phríomhchúis atá leis an mbearna phá idir na 
hinscní ó thaobh meánphá agus pá airmheánach de. Tá bean amháin agus deichniúr fear sa bhreis 
sa cheathairíl seo ná mar a bhí an bhliain seo caite. 

Ceathairíl 4, 2024 

Catagóir Líon Foirne Céatadán 

Foireann Ghinearálaithe Fhireann 45 27.61% 

Foireann Ghinearálaithe Bhaineann 46 28.22% 

Foireann Ghairmiúil & Theicniúil Fhireann 67 41.1% 

Foireann Ghairmiúil & Theicniúil Bhaineann 5 3.07% 

Iomlán 163 100% 

Príomhthorthaí  
Is í seo an tríú Tuarascáil faoin mBearna Phá idir na hInscní atá foilsithe ag an Roinn Iompair. 
Léiríonn an mheánbhearna phá idir na hinscní go bhfaigheann fir íocaíocht 13.69% níos mó ná 
mná ar an meán sa Roinn. Cosúil le gach eagraíocht státseirbhíse eile, faigheann fir agus mná na 
Roinne Iompair an pá céanna ag na gráid chéanna.  

Is í 17.76% an bhearna phá airmheánach idir na hinscní. Is éard is bearna phá airmheánach idir na 
hinscní ann ná an difríocht idir meánphá na mban in aghaidh na huaire (oibrí baineann ar 
mheánphá) agus pá airmheánach na bhfear in aghaidh na huaire (oibrí fireann ar mheánphá). 
Ríomhtar an meánphá in aghaidh na huaire trí na fostaithe go léir a rangú ón bhfostaí atá ag an 
ráta pá is airde go dtí an fostaí atá ag an ráta pá is ísle agus ansin ráta pá an fhostaí atá sa lár idir 
eatarthu a roghnú.  

Tá rátaí pá do gach grád leagtha amach i scálaí pá foilsithe na státseirbhíse, agus cuirtear na rátaí 
pá seo i bhfeidhm ar gach ball foirne. Bíonn tionchar ag fachtóirí casta ar na difríochtaí idir an 
méid a íoctar le fostaithe éagsúla, mar shampla:  

 
 idirdheighilt fostaíochta: tarlaíonn sé seo mar thoradh ar dhifríochtaí i gcéatadán na 

bhfostaithe fireanna agus baineanna atá ag gráid ghairmiúla agus theicniúla (P&T) ar leith; 
gráid a mheallann níos mó fear ná ban go traidisiúnta, Garda Cósta na hÉireann agus Oifig na 
Suirbhéireachta Muirí, mar shampla. Cuireann na heagraíochtaí seo seirbhís 24/7, 365 lá in 
aghaidh na bliana ar fáil; bíonn go leor dá bhfoirne ar glao-dhualgas agus is minic a oibríonn 
siad uaireanta níos faide ná na gnáthuaireanta oibre. In Oifig na Suirbhéireachta Muirí, tá 
freagracht ag an bhfoireann as cigireachtaí seachtracha a dhéanamh, agus bíonn taisteal thar 
lear i gceist leis seo go minic. 
 

 Is iad na gráid P&T is mó a éilíonn ragobair. I rith na tréimhse Iúil 2023 go Meitheamh 2024, is 
oibrithe fireanna a rinne beagnach 95% de na huaireanta ragoibre sin. Íoctar ragobair ag ráta 
níos airde in aghaidh na huaire ná an ráta buntuarastail, agus bíonn tionchar aige sin freisin ar 
an mbearna phá idir na hinscní. 

 
 Is féidir an difríocht sin a chur i leith an chéatadáin níos airde ban a ghlacann páirt sa réimse 

leathan socraithe fleisc-ama a chuireann an Roinn ar fáil, lena n-áirítear socruithe comhroinnte 
oibre (a mheastar mar obair pháirtaimseartha chun críocha na tuarascála seo) agus sos gairme. 
Cé nach mbíonn tionchar aige seo ar a ráta pá in aghaidh na huaire, d’fhéadfadh tionchar a 
bheith aige ar na roghanna a dhéanann fostaithe baineanna maidir lena gconair ghairme.  Ar 
an 30 Meitheamh 2024, bhí 40 ball foirne i mbun comhroinnt oibre (ag obair níos lú ná 5 lá sa 
tseachtain). Ba mhná 35 den 40 ball foirne a bhí i mbun comhroinnt oibre. Ciallaíonn an laghdú 
tinrimh seo go dtuilleann na hoibrithe seo níos lú pá, rud a théann i bhfeidhm ar an mbearna 
phá idir na hinscní.  

Tacú le Comhionannas Inscne sa Roinn 
Aithníonn an Roinn Iompair an tábhacht a bhaineann le lucht saothair ilghnéitheach a chothú chun 
go mbainfí an chothromaíocht inscne cheart amach agus chun feidhmíocht iomlán na heagraíochta 
a fheabhsú. Tá ár dtionscnaimh maidir le taithí na bhfostaithe deartha go sonrach chun tacú le 
deiseanna comhionanna a chur ar fáil do gach fostaí, beag beann ar inscne. Léirítear ár dtiomantas 
don chomhionannas inscne inár straitéisí earcaíochta, inár gcláir forbartha gairmiúla, agus inár 
dtionscnaimh maidir le taithí fostaithe. Trí na gníomhartha seo, déanaimid ár ndícheall lucht 
saothair ilghnéitheach a fhorbairt a fhreagróidh d’ilghnéitheacht an phobail ar a bhfreastalaímid 
agus a bheidh taobh thiar de dhul chun cinn nuálaíochta agus sármhaitheasa na hearnála iompair 
chomh maith.  

Cleachtais Earcaíochta agus Ardaithe Céime 

Tá roinnt feachtas earcaíochta curtha i gcrích ag an Roinn faoinár gceadúnas earcaíochta in 2024. 
Tugtar faoi gach ceann dár gcomórtais de réir threoirlínte earcaíochta an CPSA agus bíonn na 
comórtais go hiomlán trédhearcach. Bíonn ár mboird agallaimh go léir cothrom ó thaobh inscne de 
agus déantar na boird a oiliúint agus a chur ar an eolas maidir le tionchar a d’fhéadfadh a bheith ag 
claontuairimí neamh-chomhfhiosacha agus faoina bhfreagrachtaí faoin Reachtaíocht um 
Chomhionannas Fostaíochta.    

Léiríonn athbhreithniú a rinneadh ar fheachtais earcaíochta don fhoireann riaracháin in 2024 gur 
éirigh chomh maith céanna le comhghleacaithe baineanna agus fireanna sna feachtais earcaíochta 
a cuireadh i gcrích. Tá a fhios ag an Roinn go nglacann níos mó comhghleacaithe baineanna 
socruithe solúbtha oibre chucu féin, socruithe amhail an mBliain Oibre Níos Gairide agus an 
gcomhroinnt oibre mar gheall ar go mbíonn níos mó freagrachtaí cúraim orthu de ghnáth. Tá sé 
mar aidhm ag an Roinn tacaíocht a thabhairt do bhaill foirne a ghlacann chucu féin socruithe 
comhroinnte oibre agus cabhrú leo ardú céime a bhaint amach. Déanaimid gach iarracht socruithe 
comhroinnte oibre atá ann cheana a chur san áireamh má éiríonn le hiarrthóir ardú céime a fháil, 
faoi réir na riachtanas gnó atá ann. 

Tá an Roinn tiomanta go huile agus go hiomlán aghaidh a thabhairt ar an mbearna phá idir na 
hinscní laistigh de na gráid theicniúla trí fheachtais earcaíochta spriocdhírithe a fhorbairt agus níos 
mó ban a mhealladh chun róil theicniúla a ghlacadh. Cuirimid béim ar éagsúlacht agus ar 
bhríomhaireacht na ngairmeacha atá ar fáil laistigh de Gharda Cósta na hÉireann nó san Aonad 
Imscrúduithe Muirí, mar shampla. Chuige sin, beidh gá le feachtais níos gníomhaí a chur ar bun ar 
na meáin shóisialta chun aird a tharraingt ar an bhforbairt agus ar an dul chun cinn gairme, chomh 
maith le béim a chur ar na buntáistí a bhaineann le bheith ag obair i róil theicniúla. Leanfaimid 
freisin den chomhpháirtíocht atá againn le heagraíochtaí agus grúpaí a thacaíonn le 
rannpháirtíocht ban san Eolaíocht, sa Teicneolaíocht, san Innealtóireacht agus sa Mhatamaitic 
(STEM) d’fhonn dul i gcion ar phobal níos leithne agus ár dtiomantas don éagsúlacht a neartú.  

Forbairt agus Dul Chun Cinn Gairme    

Tá dul chun cinn suntasach déanta ag an Roinn i dtreo an chomhionannais inscne a bhaint amach, 
go háirithe ag leibhéal na bainistíochta sinsearaí. Ag leibhéal na Rúnaithe Cúnta, is mná 42.86% 
agus is fir 57.14% de líon na bhfostaithe. Is ionann an scéal ag leibhéal na bPríomhoifigeach. Is 
mná 48.65% agus is fir 51.35% de líon na bhfostaithe, le líon na bhfear beagáinín chun tosaigh ar 
líon na mban. Taispeánann na figiúirí seo go soiléir na hiarrachtaí leanúnacha atá á ndéanamh 

againn chun a chinntiú go mbeidh comhdheiseanna ag mná agus fir araon dul chun cinn a 
dhéanamh agus ceannaireacht a ghlacadh laistigh den eagraíocht. 

Is é tuairim na Roinne go bhfuil an fhoghlaim agus an fhorbairt gairme ríthábhachtach dár straitéis 
Comhionannais, Éagsúlachta agus Ionchuimsithe (ED&I), lena n-áirítear soláthar ceannairí atá 
cothrom ó thaobh inscne de a chinntiú don todhchaí. Cabhraíonn ár dtionscnaimh Foghlama agus 
Forbartha (L&D) leis an mbearna phá idir na hinscní a laghdú trí rochtain chomhionann ar oiliúint, 
ar mheantóireacht agus ar fhorbairt gairme a chur ar fáil, ag cinntiú gur féidir lenár bhfostaithe go 
léir dul chun cinn a dhéanamh, rud a chothaíonn lucht oibre éagsúil, cumasach agus ionad oibre 
níos ionchuimsithí.  

Ghlac roinnt dár bhfoireann páirt i gClár Mná sa Cheannaireacht IMI, clár a chothaíonn scileanna 
ceannaireachta na mban. Bhain an fhoireann leas freisin as cúrsaí forbartha gráid spriocdhírithe a 
thacaíonn le fostaithe dul chun cinn agus lánsástacht ghairme a bhaint amach.  

Tá an Roinn tiomanta i gcónaí do dheiseanna meantóireachta creidiúnaithe agus 
neamhchreidiúnaithe a chur ar fáil a chinntíonn go mbíonn ionadaíocht chothrom ann ó thaobh 
meantóirí agus meantaithe de idir na hinscní. Tá infheistíocht shuntasach déanta againn freisin i 
soláthar deiseanna oiliúna aonair agus foirne.  

Comhionannas, Éagsúlacht agus Ionchuimsiú 

Tá creidiúnú cré-umha á lorg ag an Roinn faoi láthair dár nInfheisteoirí san Éagsúlacht, rud a 
léiríonn ár dtiomantas d’ionad oibre ilchineálach agus cuimsitheach a chruthú a thacaíonn go 
gníomhach leis an gcothromaíocht inscne a bhaint amach. Trínár n-iarrachtaí an t-aitheantas seo a 
bhaint amach, tá céimeanna inbhraite á nglacadh againn chun a chinntiú go dtuigtear go bhfuil an 
ED&I i gcroílár ár gcleachtas laethúil agus ár dtionscnamh maidir le taithí fostaithe.  

In 2024, dhíríomar go mór freisin ar thacú le baill foirne bhaineanna a bhí ag déanamh a mbealach 
tríd an meanapás san ionad oibre, agus i mí an Mheithimh 2024 sheolamar an Beartas Meanapáis 
agus Sláinte Mhíosta chun plé na ceiste sin a threorú, go háirithe i gcomhthéacs fhreagracht na 
mbainisteoirí ina leith. Ina theannta sin, táimid tiomanta don ionchuimsitheacht agus do thacaíocht 
a thabhairt do gach fostaí, lena n-áirítear iad siúd a dhéanann féinaithint mar dhaoine neamh-
dhénártha, trasinscne nó daoine atá ag aistriú inscne. Tá sé mar chuspóir ag na hiarrachtaí seo 
ionad oibre a chruthú ina mothaíonn gach duine go bhfuil meas orthu agus tacaíocht le fáil acu. 

Aithnímid freisin an tábhacht a bhaineann le tacú leo siúd a d’fhéadfadh a bheith i mbaol 
cineálacha éagsúla leithcheala a fhulaingt. Tá sé mar chuspóir ag na hiarrachtaí seo ionad oibre a 
chruthú ina mothaíonn gach duine go bhfuil meas orthu agus tacaíocht le fáil acu. 

Féach thíos liosta cuimsitheach de na tionscnaimh atá cruthaithe againn chun an 
comhionannas a chur chun cinn:  

Próisis 
Earcaíochta 
agus 
Roghnúcháin 

 Oiliúint ar an gclaontuairim neamh-chomhfhiosach do 
phainéalaithe roghnúcháin agus bainisteoirí. 

 Úsáid a bhaint as teanga atá neodrach ó thaobh inscne de i 
bhfógraí poist agus lámhleabhair chomórtais. 

Ár bPacáistí 
Sochair 

 Pá comhionann do róil chomhchosúla.  
 Scéimeanna pinsin tarraingteacha. 
 Uaireanta oibre sothuartha. 
 Timpeallacht dhearfach don cheardchumannachas.  
 Na nósanna imeachta is fearr ó thaobh na dínite san ionad oibre a 

chur chun cinn. 
 Scálaí tuarastail trédhearcacha atá ar fáil go poiblí.  
 Saoire bhreoiteachta íoctha. 
 Roinn Sláinte Ceirde na Státseirbhíse faoi chúram na Príomhoifige 

Leighis. 
 Seirbhís Cúnaimh d’Fhostaithe.  
 Clár Ionduchtúcháin ‘Joining the DoTs’. 
 Fostóir TaxSaver.  
 Fostóir deimhnithe a thacaíonn le rothaíocht agus a chuireann an 

taisteal gníomhach chun cinn.   
 Fostóir a bhfuil Leibhéal Óir sa tionscnamh ‘Taisteal Níos Cliste’ 

bainte amach aige. 
 Tionscnaimh fhairsinge folláine, amhail tionscnamh Chéadaoin na 

Folláine, Féilire Imeachtaí, scagthástáil sláinte ar an láthair, 
dúshláin chéimeanna agus vacsaínithe don fhliú. 

 Tairseach foirne EXchange dírithe ar thaithí fostaithe, an tsláinte, 
an fholláine agus comhionannas, éagsúlacht agus cuimsitheacht 
tacaíochtaí agus acmhainní. 

 Beartas Meanapáis agus Sláinte Mhíosta. 
 Beartas Foréigin agus Drochíde sa Teaghlach. 
 Club Sóisialta, Club Leabhar agus Foireann Ghlas. 
 Scéim (phíolóta) Rothar Brompton. 
 Comhar Creidmheasa agus Cara-Chumann na Seirbhíse Poiblí. 
 Cúrsaí pleanála réamhscoir. 
 Maoiniú do róil ar leith. 

Fleisc-am, lena 
n-áirítear obair 
chumaisc  

 Uaireanta oibre laghdaithe.  
 Obair chumaisc 50%, lena n-áirítear an deis a thabhairt freastal ar 

an obair nuair is gá leis agus tacaíochtaí stáisiúin oibre baile a chur 
ar fáil, rud a chabhraíonn le fostaithe cothromaíocht oibre is saoil 
níos fearr a bhaint amach. 

 Roghanna oibre solúbtha eile, lena n-áirítear fleisc-am, comhroinnt 
oibre, bliain oibre níos gairide, agus sosanna gairme.  

 Cuireadh oiliúint ar bhainisteoirí faoi chlaonadh gaireachta i 
gcomhthéacs na hoibre cumaisc. 

 Fostóir a thacaíonn le saol an teaghlaigh, agus a chuireann ar fáil 
réimse leathan tacaíochtaí a spreagann tuismitheoirí fireanna agus 
baineanna na freagrachtaí cúraim a roinnt. Seo a leanas cuid de na 
dálaí oibre a chuirimid ar fáil a thacaíonn le teaghlaigh: 
- saoire mháithreachais agus uchtála íoctha  
- saoire atharthachta íoctha 
- saoire tuismitheora 
- saoire thuismitheoireachta 
- beathú cíche/sosanna lachta/uaireanta laghdaithe 
- saoire bhliantúil agus saoire bhliantúil le tabhairt ar aghaidh 
- saoire cúramóra  
- force majeure 
- saoire speisialta 
- Saoire staidéir/scrúdaithe 
- saoire charthanachta/seirbhísí éigeandála 
- saoire foréigean baile íoctha. 

Forbairt 
tallainne / 

ceannaireacht / 
meantóireacht 

& cóitseáil / 
for-rochtain 

 Straitéis Foghlama agus Forbartha na Roinne Iompair 2022-2024, 
ag díriú go mór ar an bhfoghlaim leanúnach agus ar chumasú 
bainisteoirí agus ceannairí ar fud na heagraíochta. 

 Clúdaíonn an scéim Airleacain Táillí Tríú Leibhéal suas le 100% de 
tháillí teagaisc aon bhall foirne atá ag tabhairt faoi chúrsa staidéir 
acadúil. Ag na dátaí a úsáideadh mar léargas don tuarascáil seo, ba 
mar mhná a d’fhéinaithin 13 de na 36 iarratasóir (36%) a bhí 
ceadaithe maidir le maoiniú.  

 Clár meantóireachta inmheánach. Cuireadh tús leis an gclár i mí an 
Mheithimh 2023 le 3 meantóirí (2 bhan) agus 5 meantóirí (4 ban); 
seolfar an chéad leagan eile den chlár i R4, 2024, agus díreofar ar 
an bhfás agus ar an bhforbairt ghairmiúil, trí scileanna inaistrithe, 
eolas agus tuiscint a fhorbairt. 

 Cuireadh cláir forbartha grád i bhfeidhm do gach grád. 
 Cuireadh oiliúint ar fáil don fhoireann ar fad maidir leis an 

gclaontuairim neamh-chomhfhiosach, an bhfeasacht ar mhíchumas, 
an bhfeasacht ar shos míostraithe, agus an gclaonadh gaireachta. 

 Rinneadh Urraíocht ar an ‘Young Ireland Programme’. 
 Cuirfear cláir oiliúna d’fheidhmeannaigh ar fáil in 2025. Feabhsóidh 

an clár seo an tsraith tacaíochtaí agus acmhainní ceannaireachta 
atá i bhfeidhm cheana féin sa Roinn chun cumas ceannaireachta 
aonair agus comhchoiteann a fhorbairt ag leibhéal na Bainistíochta 
Sinsearaí. 

 Mar chuid d'athsheoladh an Chláir Idirbhliana, chuir an Roinn 
intéirneachtaí taithí oibre ar fáil do chúigear dhalta scoile trí 
Thionscnamh an Lár Cathrach Thoir Thuaidh (NEIC). 

 Ghlac an Roinn páirt sa Chlár Meantóireachta ‘Willing Able’ (WAM) 
chun inrochtaineacht an mhargaidh fostaíochta a chur chun cinn do 
chéimithe atá faoi mhíchumas agus chun cumas fostóirí a fheabhsú 
maidir le daoine faoi mhíchumas a imeascadh sa ionad oibre. 

 Reáchtáladh clár imeachtaí ‘Working Best Together’ do ghráid 
éagsúla na roinne. 

 Cuireadh ar fáil oiliúint ar líne faoin 'Obair chumaisc a bhainistiú' 
agus faoi 'Bhunscileanna ceannaireachta don obair chumaisc'. 

 Urraíodh oibrithe baineanna chun páirt a ghlacadh sa Chlár agus sa 
Chomhdháil IMI ‘Women in Leadership’. 

 Cuireadh an tionscnamh ‘30% Club Ireland – Public Sector 
Network’ chun cinn a bhfuil mar aidhm aige cothromaíocht inscne 
níos fearr a bhaint amach ag leibhéal na ceannaireachta. 

 Spreagadh rannpháirtíocht na mban in oiliúint ceannaireachta 
sinsearaigh (rinne trí chomhghleacaithe baineann déag cúrsa oiliúna 
ceannaireachta sinsearaigh arna chur ar fáil ag OneLearning, agus 
rinne ochtar comhghleacaithe baineanna cúrsa den chineál céanna 
go neamhspleách). Tá sraith cúrsaí do bhainisteoirí daoine ar fáil 
freisin lena n-áirítear ‘bainistíocht d’fhonn lucht saothair 
ionchuimsitheach a bhaint amach’, ‘ceannaireacht bharántúil agus 
chuimsitheach’ agus rochtain ar ionad eolais Fhoras Bainistíochta 
na hÉireann (IMI). 

 Glacann an Roinn páirt freisin i gClár Printíseachta TFC na 
Státseirbhíse agus i gClár Printíseachta Solas. 

Dualgais san 
Earnáil Phoiblí 
um 
Chomhionannas 
& Chearta an 
Duine  

 Bunaíodh Grúpa Oibre chun Dualgais san Earnáil Phoiblí (PSD) a 
chur chun cinn ar fud na heagraíochta.  

 Cuireadh i bhfeidhm plean gníomhaíochta chun cumas na foirne a 
fhorbairt agus PSD a neadú inár gcleachtais oibre ar fad.    

 Rinneadh comhairliúchán poiblí fairsing maidir le tionscnaimh 
beartais phoiblí. 

 Bunaíodh líonraí foirne chun tacú le baill foirne LADTA+ agus a 
gcairde, agus le baill foirne atá faoi mhíchumas agus a gcairde. 

 Cuireadh socruithe réasúnta i bhfeidhm do bhaill foirne atá faoi 
mhíchumas chun eispéireas oibre níos fearr a thabhairt dóibh.   

 An Gealltanas maidir le hIonracas ag an Obair. 

Cultúr & 
Luachanna  

 Ó bhí 2023 ann, tá tús curtha ag an Roinn le go leor tionscnamh 
nua chun luachanna agus cultúr na heagraíochta a mhúnlú agus na 
torthaí is fearr a bhaint amach do na saoránaigh a fhreastalaímid 
orthu. Thugamar aghaidh ar na hathruithe atá tarlaithe san ionad 
oibre ónar cuireadh i bhfeidhm an córas oibre cumaisc agus ónar 
fhill an fhoireann chun na hoifige tar éis na paindéime. 

  Foilsíodh ár luachanna i Ráiteas Straitéise na Roinne Iompair 2023-
2025 agus déantar iad a shainmhíniú mar seo a leanas: Éiteas na 
Seirbhíse Poiblí, an Uaillmhian, an Cháilíocht, an Seachadadh agus 
an Comhoibriú.  

 Léirigh suirbhé na Státseirbhíse maidir le Rannpháirtíocht Fostaithe 
a rinneadh i Meán Fómhair 2023 go raibh ardú 3% tagtha ar an 
rannpháirtíocht (75%), ardú 4% ar an bhfolláine (77%), ardú 4% 
tagtha ar an bhfoghlaim agus an bhforbairt (71%), agus ardú 3% 
tagtha ar chomhoiriúnú scileanna agus poist (64%) i measc 
comhghleacaithe baineanna sa Roinn Iompair i gcomparáid lena 
gcomhghleacaithe fireanna. 

 Nuair a chuirtear na figiúirí seo i gcomparáid le torthaí Fhoriomlána 
na Státseirbhíse, bhí scór 3% níos airde ag na hoibrithe baineanna 
faoin téama ‘Do Phá’ (54%), agus 5% níos airde i gcomparáid lena 
gcomhghleacaithe fireanna sa Roinn. 

 Nuair a chuirtear na figiúirí seo i gcomparáid le torthaí Fhoriomlána 
na Státseirbhíse bhí scór 5% níos airde ag na hoibrithe baineanna 
faoin téama ‘Forbairt agus Soghluaisteacht Gairme’ (61%), agus 4% 
níos airde i gcomparáid lena gcomhghleacaithe fireanna sa Roinn. 

 I mí an Mheithimh 2024, sheol an Roinn an chéad tionscnamh 
‘Luachanna á gCur i nGníomh’ a raibh mar aidhm aige dul chun cinn 
a roinnt agus aitheantas a thabhairt don chaoi a neadaíonn ár 
ndaoine ár luachanna ina gcuid cleachtas oibre. Chothaigh an 
tionscnamh seo eispéireas fostaithe a chuimsigh ár gcroíluachanna, 
agus d’aimsigh sé an chothromaíocht cheart idir na tairbhí a 
fhaigheann fostaithe agus an caighdeán oibre a mbímid ag súil leis 
uathu, an ‘ligean chugat agus uait’ atá mar chuid d’éiteas na Roinne 
Iompair. 

 Léargas ar uaillmhian chultúir na Roinne: 
 
“- Táimid freagrach as na torthaí is fearr a fháil do mhuintir na 
hÉireann agus don Rialtas, agus spreagann an cuspóir comhroinnte seo 
muid chun spriocanna uaillmhianacha a bhaint amach. 
 
- Is le chéile a dhéanaimid an obair is fearr, leagaimid síos caighdeáin 
arda, agus bainimid leas as ár saineolas comhchoiteann chun cur go 
mór leis an tsochaí ina mairimid. 
 
- Níl aon drogall orainn dul i ngleic le dúshláin chasta, dírímid isteach ar 
réitigh atá fiúntach do na saoránaigh ar fad, agus foghlaimímid ónár 
gcuid botún ionas gur féidir linn réitigh níos sásúla a chur ar fáil.  
 
- “Tugaimid tacaíocht dá chéile ár ndícheall a dhéanamh: ciallaíonn sé 
sin go n-oibrímid le chéile ar bhonn cóimheasa agus go moltar gach 
duine as an méid a dhéanann siad Roinnimid ár scileanna agus 
saineolas le chéile agus táimid ullamh le dul i ngleic le dúshláin 
fhiúntacha.” 

 

Tacú le 
hathruithe sa 
tsochaí 

Trína cuid tionscnaimh, tacaíonn an Roinn leis an gcomhionannas 
inscne ar fud na sochaí, lena n-áirítear:  

 Socruithe rialachais chorparáidigh den chéad scoth a chur i 
bhfeidhm i gcomhlachtaí poiblí faoi choimirce na roinne, lena n-
áirítear ionadaíocht agus rannpháirtíocht ban a chur chun cinn go 
mór ar ár mboird stáit.  

 Comhairliúchán poiblí fairsing a dhéanamh faoi bheartais agus 
tionscnaimh. 

 Línte buiséid agus nósanna imeachta beartais atá dírithe ar an 
gcomhionannas inscne a chur chun cinn inár nósanna imeachta 
beartais. 

 Obair a dhéanamh maidir le cúrsaí inscne a fheabhsú san earnáil 
iompair agus sraith straitéisí chun tacú leis an anailís inscne a chur 
ar fáil.  

 Cinntiú go ndéantar sábháilteacht na mban sa chóras iompair a 
neadú sa straitéis náisiúnta um fhoréigean inscnebhunaithe a 
chosc. 

 Tacaíocht a thabhairt mar bhreathnóir agus páirt ghníomhach a 
ghlacadh i réimse leathan imeachtaí náisiúnta agus idirnáisiúnta, 
lena n-áirítear mí an mhórtais LADTA+, Lá Idirnáisiúnta na nDaoine 
faoi Mhíchumas, Lá Idirnáisiúnta na mBan agus Lá Idirnáisiúnta na 
bhFear. 

 Tacú le freagracht shóisialta chorparáideach trí pháirt a ghlacadh i 
dtiomsú airgid carthanúil agus i bhfeachtais ardú feasachta. 

Claochlú 
Gharda Cósta 
na hÉireann 

Mar atá leagtha amach i Ráiteas Straitéise 2023-2025, tá an Roinn 
tiomanta do chlár claochlaithe a chur i bhfeidhm do Gharda Cósta na 
hÉireann, tar éis athbhreithniú a dhéanamh ar gach gné de Sheirbhís an 
Gharda Cósta, lena n-áirítear a straitéis, struchtúr, róil, cultúr agus 
rialachas, chun a chinntiú go mbeidh sé sa riocht is fearr is féidir agus 
go mbeidh rath air sa 21ú haois. 

Ceapadh Rúnaí Cúnta baineann le bheith i gceannas ar an gclár 
claochlaithe i mí Iúil 2023 agus cé go bhfuil an clár fós ina thosach, 
cuimseoidh sé cleachtais earcaíochta ionchuimsitheacha chun 
rannpháirtíocht na mban sna róil ghairmiúla agus theicniúla a chur chun 
cinn tuilleadh. 

 

 


